
				Узнікла праблема ў вычытцы гэтай старонкі
ижъ брат твой мает нешто против тебе, оставь тут дар твой передъ олтарем и шѣдъ вперед помирися с братом своимъ, и тогды пришедши принеси даръ свой. Будь згодливыи съ протівникомъ своим боръздо, докуль еси на дорозе сним, бы не выдал тебе спротивник судьи, а судья тебе выдасть слузе, и втемницу вкиненъ будеш.

Правдиве мовлю тобе, невыидетъ оттуль, ижъ отдаси останочный галер. Слышелисте, ижъ речено было первым: нечужолож. А я мовлю вамъ: ижъ кождый которой возрит на жену ку пожаданю ее, ужо чужоложъство уделал с нею в сердцы своемъ. А если око твое правое згоршаеть тебе, выіми его и кінь от себе, лепей бо тобе если бы згинул одинъ зъ члонков твоих, а не все тело твое вкинено было въ муку огненую. И если правая твоя рука погоршает тебе, отсечи ее и кинь ее от себе, лепей бо тобе если бы згинулъ один зъ члонков твоих, а не все тело твое идеть в муку. Речено было, иж которий колвекъ отпустит жону свою, нехай дасть ей лист розводный. А я мовлю вамъ, иж кождый отпущающий жону свою, окромъ слова очужолоство, чинить ее чужоложъницою, и которий опущоную поимет, чужоложить. Засе слышелисте ижъ речено было первымъ: нелжное присегай, и отдаси пану присеги твои. А я мовлю вамъ, неприсегатисе ніякъ: ни небомъ, ижъ столица еть Божья. Ни землею, иж подно-

